
shrIviShNurapAmArjanakavacham

ஶ்ரீவிஷ்ணுரபாமார்ஜநகவசம்

பூர்வே நாராயண: பாது வாரிஜாக்ஷஸ்து த³க்ஷிணே ।
ப்ரத்³யும்ந: பஶ்சிமே பாது வாஸுதே³வஸ்ததோ²த்தரே ॥ 1॥
ஐஶாந்யாம் ரக்ஷதாத்³விஷ்ணுராக்³நேய்யாம் ச ஜநார்த³ந: ।
நைர்ரு’த்யாம் பத்³மநாப⁴ஸ்து வாயவ்யாம் மது⁴ஸூத³ந:॥ 2॥
ஊர்த்⁴வம் கோ³வர்த⁴நோத்³த⁴ர்தா ஹ்யத⁴ராயாம் த்ரிவிக்ரம: ।
ஏதாப்⁴யோ த³ஶதி³க்³ப்⁴யஶ்ச ஸர்வத: பாது கேஶவ:॥ 3॥
ஏவம் க்ரு’த்வா து தி³க்³ப³ந்க⁴ம் விஷ்ணும் ஸர்வத்ர ஸம்ஸ்மரேத் ।
அவ்யக்³ரசித்த:குர்வீத ந்யாஸகர்மம் யதா²விதி⁴ ॥ 4॥
அங்கு³ஷ்டா²க்³ரே து கோ³விந்த³ம் தர்ஜந்யாம் து மஹீத⁴ரம் ।
மத்⁴யமாயாம் ஹ்ரு’ஷீகேஶமநாமிக்யாம் த்ரிவிக்ரமம் ॥ 5॥
கநிஷ்டா²யாம் ந்யஸேத்³விஷ்ணும் கரப்ரு’ஷ்டே² து வாமநம் ।
ஏவமேவாங்கு³லிந்யாஸ: பஶ்சாத³ங்கே³ஷு விந்யஸேத் ॥ 6॥
ஶிகா²யாம் கேஶவம் ந்யஸ்ய மூர்த்⁴நி நாராயணம் ந்யஸேத் ।
மாத⁴வம் ச லலாடே து கோ³விந்த³ம் து பு⁴வோர்ந்யஸேத் ॥ 7॥
சக்ஷுர்மத்⁴யே ந்யஸேத்³விஷ்ணும் கர்ணயோர்மது⁴ஸூத³நம் ।
த்ரிவிக்ரமம் கண்ட²மூலே வாமநம் து கபோலயோ:॥ 8॥
நாஸாரந்த்⁴ரத்³வயே சாபி ஶ்ரீத⁴ரம் கல்பயேத்³பு³த:⁴ ।
உத்தரோஷ்டே²ஹ்ரு’ஷீகேஶம் பத்³மநாப⁴ம் ததா²ऽத⁴ரே ॥ 9॥
தா³மோத³ரம் த³ந்தபங்க்தௌ வாராஹம் சுபு³கே ததா² ।
ஜிஹ்வாயாம் வாஸுதே³வம் ச தால்வோஶ்சைவ க³தா³த⁴ரம் ॥ 10॥
வைகுண்ட²ம் கரமத்⁴யே து அநந்தம் நாஸிகோபரி ।
த³க்ஷிணே து பு⁴ஜே விப்ரோ விந்யஸேத்புருஷோத்தமம் ॥ 11॥
வாமே பு⁴ஜே மஹாயோக³ம் ராக⁴வம் ஹ்ரு’தி³ விந்யஸேத் ।

குக்ஷௌ ப்ரு’த்²வீத⁴ரம் சைவ பார்ஶ்வயோ: கேஶவம் ந்யஸேத் ॥ 12॥
வக்ஷ:ஸ்த²லே மாத⁴வம் ச கக்ஷயோர்யோக³ஶாயிநம் ।
பீதாம்ப³ரம் ஸ்தநதடே ஹரிம் நாப்⁴யாந்து விந்யஸேத் ॥ 13॥
தா³க்ஷிணே து கரே தே³வம் ததஸ்ஸங்கர்ஷணம் ந்யஸேத் ।
வாமே ரிபுஹரம் வித்³யாத்கடிமத்⁴யே ஜநார்த³நம் ॥ 14॥
ப்ரு’ஷ்டே²க்ஷிதித⁴ரம் வித்³யாத³ச்யுதம் ஸ்கத⁴யோரபி ।
வாமகுக்ஷௌ வாரிஜாக்ஷம் த³க்ஷிணே ஜலஶாயிநம் ॥ 15॥
ஸ்வயம்பு⁴வம் மேட்⁴ரமத்⁴யே ஊர்வோஶ்சைவ க³தா³த⁴ரம் ।
ஜாநுமத்⁴யே சக்ரத⁴ரம் ஜங்க⁴யோரம்ரு’தம் ந்யஸேத் ॥ 16॥
கு³ல்ப²யோர்நாரஸிம்ஹம் ச பாத³யோரமிதத்விஷம் ।
அங்கு³லீஷு ஶ்ரீத⁴ர ச பத்³மாக்ஷம் ஸர்வஸந்தி⁴ஷு ॥ 17॥
நகே²ஷு மாத⁴வம் சைவ ந்யஸேத்பாத³தலேऽச்யுதம் ।
ரோமகூபே கு³டா³கேஶம் க்ரு’ஷ்ணம் ரக்தாஸ்தி²மஜ்ஜஸு ॥ 18॥
மநோபு³த்³த்⁴யோரஹங்காரே சித்தே ந்யஸ்ய ஜநார்த³நம் ।
அச்யுதாநந்தகோ³விந்தா³ந்வாதபித்தகபே²ஷு ச ॥ 19॥
ஏவம் ந்யாஸவிதி⁴ம் க்ரு’த்வா யத்கார்யம் த்³விஜ தச்ச்²ரு’ணு ।
பாத³முலே து தே³வஸ்ய ஶங்க²ம் சைவ து விந்யஸேத் ॥ 20॥
வநமாலாம் ஹ்ரு’தி³ ந்யஸ்ய ஸர்வதே³வாபி⁴பூஜிதாம் ॥
க³தா³ம் வக்ஷ:ஸ்த²லே ந்யஸ்ய சக்ரம் சைவ து ப்ரு’ஷ்ட²த:॥ 21॥
ஶ்ரீவத்ஸமுரஸி ந்யஸ்ய பஞ்சாங்க³ம் கவசம் ந்யஸேத் ।
ஆபாத³மஸ்தகம் சைவ விந்யஸேத்புருஷோத்தமம் ॥ 22॥
ஏவம் ந்யாஸவிதி⁴ம் க்ரு’த்வா ஸாக்ஷாந்நாராயணோ ப⁴வேத் ।
தநுர்விஷ்ணுமயீ தஸ்ய யத்கஞ்சிந்ந ஸ பா⁴ஸதே ॥ 23॥
அபாமார்ஜநகோ ந்யாஸஸ்ஸர்வவ்யாதி⁴விநாஶந: ।
ஆத்மநஶ்ச பரஸ்யாபி விதி⁴ரேஷ ஸநாதந:॥ 24॥
வைஷ்ணவேந து கர்தவ்யஸ்ஸர்வஸித்³தி⁴ப்ரதா³யக: ।
விஷ்ணுஸ்ததூ³ர்த்⁴வம் ரக்ஷேத்து வைகுண்டோ² விதி³ஶோ தி³ஶ:॥ 25॥

பாது மாம் ஸர்வதோ ராமோ த⁴ந்தீ⁴ சக்ரீ ச கேஶவ: ।
ஏதத்ஸமஸ்தம் விந்யஸ்ய பஶ்சாந்யமந்த்ராந் ப்ரயோஜயேத் ॥ 26॥
அத²மூலமந்த்ர: -
ௐ நமோ ப⁴க³வதே க்லேஶாபஹர்த்ரே நம: ।
பூஜாகாலே து தே³வஸ்ய ஜபகாலே ததை²வ ச ।
ஹோமகாலே ச கர்தவ்யம் த்ரிஸந்த்⁴யாஸு ச நித்யஶ:॥ 27॥
ஆயுராரோக்³யமைஶ்வர்யம் ஜ்ஞாநம் வித்தம் ப²லம் லபே⁴த் ।
யத்³யத்ஸுக²தரம் லோகே தத்ஸர்வம் ப்ராப்நுயாந்நர:॥ 28॥
ஏவம் ப⁴க்த்யா ஸமப்⁴யர்ச்ய ஹரிம் ஸர்வார்த²தா³யகம் ।
அப⁴யம் ஸர்வபூ⁴தேப்⁴யோ விஷ்ணுலோகம் ஸ க³ச்ச²தி ॥ 29॥
ஶ்ரீவிஷ்ணுலோகம் ஸ க³ச்ச²த்யோம் நம இதி ॥
இதி ஶ்ரீவிஷ்ணுத⁴ர்மோத்தரபுராணே ஶ்ரீவிஷ்ணுரபாமார்ஜநகவசம் ஸம்பூர்ணம் ।

